
Sagovornik: Milorad Đurković, Manager Messer BH gas Sočkovac Petrovo 
1. Šta sve proizvodi Messer BH gas u Petrovu i koliko dugo firma kao ogranak Messer grupacije posluje u toj opštini? 
· Messer BH Gas proizvodi tečni kiseonik - O2, tečni argon-Ar i tečni ugljendioksid - CO2.
· Messer BH Gas u našoj fabrici u Petrovu proizvodi tečni ugljendioksid - CO2. Messer grupacija je tokom 2010. i 2011. prvi puta investirala u opštini Petrovo u izgradnju objekata i postrojenja za proizvodnju CO2 gasa, od kada zvanično i počinje poslovanje u ovoj opštini. Probna proizvodnja je izvršena tokom 2011., dok je redovna proizvodnja i  poslovanje krenulo 2012. godine. Važno je istaći da je ogranak u Petrovu ujedno i prva investicija i prvi pravni subjekt Messera na teritoriji Republike Srpske.
2. Gdje se sve koriste proizvodi vaše firme, ko su vam najznačajniji partneri? 
· Proizvodi naše firme imaju široku primjenu u raznim granama kao što su  prehrambena industrija, metalska, ekologija, medicina, farmacija itd.
· Ja ću akcenat staviti na CO2 tj. na proizvod koji proizvodimo u Sočkovcu.  Ugljendioksid se koristi najviše u prehrambenoj industriji tj. u industriji pića, takođe i u metalskoj industriji za zavarivanje, ekologiji za tretman otpadnih voda, u medicini kod pojedinih hirurških zahvata, a kao suvi led služi za transport organa.
· Najznačajniji partneri su nam:

1. COCA-COlA

2. ARCELOR MITTAL
3. PIVARA TUZLA

4. SARAJEVSKA PIVARA

5. NATRON HAYAT
6. BIHAĆKA PIVARA

7. VOLKSWAGEN
8. HERCEGOVINA VINO

9. ZEMA

10. MILKOS i mnogi drugi
3. Na koja tržišta plasirate proizvode? 

· Većinu kompletne proizvodnje plasiramo na domaćem bosanskohercegovačkom tržištu, a proteklih godina smo izvozili na tržišta Srbije, Hrvatske i Slovenije.
4. Koliki su trenutni kapaciteti proizvodnje industrijskih plinova u Petrovu i koliko radnika zapošljavate?
· Trenutno proizvodimo cca 9.000 do 10.000 tona CO2 gasa godišnje.
· U Messer BH Gasu Sočkovac stalno zaposlenih je otprilike od 8 do 10 i isto toliko preko outsourcing kompanija, tako da na poslovima koje je potrebno izvršiti u Sočkovcu aktivno radi cca 20 radnika.
5. Imate li u najavi proširenje proizvodnje i nove projekte/investicije. Ima li trenutno potrebe za tim? 

· Mi trenutno imamo instalisane kapacitete postrojenja za preradu i proizvodnju CO2 gasa cca 15.000 tona godišnje a proizvodnja je cca 10.000 tona tako da idemo u tom pravcu da i dalje povećavamo proizvodnju.
· Proizvodni kapaciteti nisu problem, problem je u sirovini.

· Trenutno imamo potrebe za povećanjem proizvodnje i nastavićemo da djelujemo u tom pravcu.
6. Da li je bilo dodjele novih koncesija u posljednje vrijeme. Ako jeste, o kolikim kapacitetima je riječ? 

· Da, mi smo početkom prošle godine potpisali ugovor o koncesiji sa Ministarstvom energetike i rudarstva RS na period od 30 godina i odobrene su nam godišnje rezerve od 12.000 tona. Potpisivanje ovog ugovora je posljedica dugotrajnog i mukotrpnog rada i zalaganja proteklih godina na polju proizvodnje, snabdjevanja, logistike, investiranja i prodaje. 
· Naime, od 2016. godine krenuli smo u proces istraživanja novog ležišta u Sočkovcu nazvanog Ciguša bare Sočkovac. Prethodno smo obezbijedili potrebne dozvole i investirali značajna sredstva u geofizičko snimanje terena.
· Potom smo obezbijedili sve potrebne saglasnosti i dozvole od državnih institucija i potpisali ugovor o koncesiji na istraživanje na period od dvije godine.
· Na osnovu ovoga ugovora investirali smo u istraživanje i novu bušotinu oko 2.000.000 KM što je prethodilo pozitivnim rezultatima i potpisivanju dugoročnog ugovora o koncesiji u februaru 2019. godine.
7. Koliko ste zadovoljni dosadašnjim poslovanjem u Petrovu, da li biste istakli određene rezultate? 

· Naše poslovanje u Petrovu traje skoro deceniju i kada se osvrnem na kompletan period mogu istaći da smo veoma zadovoljni. S druge strane uvijek pred sebe postavljamo više ciljeve i težimo da ih ostvarimo.
· U Petrovu je Messer od početka rada fabrike i društva investirao oko      10.000.000 KM.
· Gledajući kroz retrospektivu, od puštanja fabrike u rad pa do danas, svake godine su investirana značajna sredstva: u modernu labaratorijsku opremu, povećanje skladišnih kapaciteta, uvođenje standarda, modernizaciju postrojenja, prodajni centar, novu bušotinu te novo postrojenje za proizvodnju.
· Proizvodnji kapaciteti su od prvobitnih danas udvostručeni i u narednom periodu ćemo raditi na podizanju proizvodnih  kapaciteta.
8. Kakvi su planovi Messer BH gasa u 2021. godini. Kakva su očekivanje, te da li možemo govoriti o visini planiranih investicija?

· Pored CO2 gasa iz bušotine dobivamo još jedan značajan resurs tj. termomineralnu vodu koja je također veoma veliki potencijal. U  narednoj godini planiramo više pažnje posvetiti iskorištavanju ovog resursa. Već smo poduzeli značajne korake u iskorištenju ovog resursa u poljoprivredi jer smo izgradili moderne plastenike za proizvodnju povrća. U slijedećoj godini  planiramo ući sa lokalnim poljoprivrednicima i udruženjima u partnerski odnos i proizvodnju zdrave hrane gdje termalnu vodu koristimo kao sredstvo za grijanje, također je voda bogata mineralima, kalcijem, kalijem, magnezijem, itd. Naši tehnolozi već rade određene prijedloge rješenja tretiranja vode poslije čega bi ona mogla da se koristi za zagrijavanje prostora kao i za proces zalijevanja.
· U proizvodnji povrća značajnu ulogu ima i CO2 gas dodavanjem gasa, naprimjer, u procesu rasta biljaka dobija se veći prinos jer je CO2 gas taj koji poboljšava proces fotosinteze i služi biljkama kao hrana.

· U 2021. godinu planiramo ući radeći na novim istraživanjima nalazišta. Najprije ćemo izraditi detaljne projekte i studije za iskorištavanje termalne vode, ne samo u poljoprivredi  jer ona ima široku primjenu u medicini, uzgoju ribe, energetskoj efikasnosti. Na osnovu detaljne studije pristupit ćemo planiranju investicija u narednim godinama.
· Za ove potrebe kupili smo kompleks od 40.000 m² zemljišta što govori u prilog Messerovim dugoročnim planovima investiranja u istraživanja i proizvodnju na ovom lokalitetu.
